
春藻集 

 

孤夜 

聲聲更漏盡，皎月入窗寒。 

萬語難相寄，且隨春淚看。 

 

望路 

歲華搖落霜淒冷，遠道無人秋夜長。 

漫漫天涯何處去，雲煙十里獨徬徨。 

 

冬夜即事 

冬來獨步深林路，月下銀波映晚妝。 

且教斜風飛散髮，還由冷雨透羅裳。 

閒聽樹裡人聲遠，醉倚樓前夜氣涼。 

此刻孤身誰作伴？梅魂一縷入衣香。 

 

白茶春盡 

歷盡爭春芳意苦，凡姿殘景自庸庸。 

難凌茉莉含香韻，獨羨薔薇閉月容。 

悄寄流雲愁萬縷，遙望過客影千重。 

曉來清露應為淚，落入塵泥到晚冬。 

 

時疫有感 

爆竹初迎新歲夜，滿城燈火鎖高牆。 

天涯多少離家客，淚語迢迢寄故鄉。 

 

望月 

月下家樓成舊憶，清輝依舊照中秋。 

當年未解離鄉苦，此日堂前夜夜愁。 

 

春愁 

寂寞韶光冷，流雲薄幕低。 

烹茶難有味，落筆盡無題。 

舊蕊常偎樹，初荑自宿泥。 

閨中誰解意？滿院獨悽悽。 

月下舞 

百轉夜生涼，凌波空自傷。 

知音惟皎月，一舞共銀裳。 

 

山夜即事 

暮盡香風起，尋芳入晚林。 

清溪流夜曲，皎月照長吟。 

把酒深深賦，偕花細細斟。 

山間留醉影，萬籟洗塵心。 

 

晴夜閒作 

寒枝星葉茂，隔草戲鳴蟲。 

小徑人歸去，倚牆聽夜風。 

  

惜荷 

芙蕖一夜發荷塘，且教紅蓮入酒觴。 

莫待朝來顏色改，堂前空念滿池香。 

 

〈好事近〉 

詞譜出處：龍榆生（2010）。《唐宋詞格律》  

＋ 仄 仄 平 平句  ＋ 仄 仄 平 平 仄韻   

輕 履 踏 春 風 ， 驚 起 落 花 千 朵 。  

＋ 仄 仄 平 平 仄句  仄 ＋ 平 平 仄韻   

一 曲 鵲 吟 低 唱 ， 共 芳 華 閒 坐 。  

＋ 平 ＋ 仄 仄 平 平句  ＋ ＋ 仄 平 仄韻  

塘 前 白 鷺 又 歸 來 ， 點 綠 水 輕 破 。 

＋ 仄 仄 平 平 仄句  仄 ＋ 平 平 仄韻   

直 取 半 江 山 色 ， 伴 東 窗 高 臥 。  

 

〈如夢令〉 

詞譜出處：龍榆生（2010）。《唐宋詞格律》 

＋ 仄 ＋ 平 平 仄韻  ＋ 仄 ＋ 平 平 仄韻  

暮 夜 吹 來 風 雨 ， 殘 蕊 半 偎 青 樹 。 

＋ 仄 仄 平 平句  ＋ 仄 仄 平 平 仄韻   

滿 院 盡 蕭 然 ， 春 色 更 留 何 處 ？  

平 仄韻  平 仄疊  ＋ 仄 仄 平 平 仄韻   

歸 去 。 歸 去 。 應 是 歲 華 空 付 。  

〈訴衷情令〉 

詞譜出處：蔡國華（2016）。《唐宋律詞詞譜》  

＋ 平 ＋ 仄 仄 平 平韻  ＋ 仄 仄 平 平韻   

月 來 銀 雪 灑 東 窗 ， 孤 影 落 寒 牆 。  

＋ 仄 ＋ 平 ＋ 仄句  ＋ 仄 仄 平 平韻    

千 里 墨 池 微 冷 ， 風 動 夜 星 涼 。   

平 仄 仄句  仄 平 平韻  仄 平 平韻     

塵 一 點 ， 共 天 長 ， 有 誰 望 ？    

＋ 平 ＋ 仄句  ＋ 仄 ＋ 平句  ＋ 仄 ＋ 平韻  

寄 身 河 漢 ， 坐 把 幽 光 ， 獨 對 蒼 茫 。 

 

〈眼兒媚〉 

詞譜出處：龍榆生（2010）。《唐宋詞格律》  

平 仄 平 平 仄 平 平韻  ＋ 仄 仄 平 平韻   

誰 把 菱 花 照 春 容 ？ 粉 黛 自 慵 慵 。  

＋ 平 ＋ 仄句  ＋ 平 ＋ 仄句  ＋ 仄 平 平韻  

海 棠 消 瘦 ， 紅 顏 色 改 ， 百 日 匆 匆 。 

＋ 平 ＋ 仄 平 平 仄句  ＋ 仄 仄 平 平韻   

無 邊 醉 夢 尋 春 影 ， 路 轉 意 朦 朧 。  

＋ 平 ＋ 仄句  ＋ 平 ＋ 仄句  ＋ 仄 平 平韻  

暮 沉 星 起 ， 晚 庭 月 下 ， 忽 見 芳 穠 。 

 

 


